
Редакция бағанасы

2018 жылғы Әділет министрлігі жұмысының қорытындысы 
бойынша Министрліктің кеңейтілген алқа отырысына Вице-ми-
нистр Н.В. Панның баяндамасы

Конституциялық және әкімшілік құқық 
Л.Т. ЖАНҰЗАҚОВА Әкімшілік-процестік құқықтық қатына-

стардың ұғымы және белгілері
Т.С. НҰРЫШЕВА Әкімшілік жазаларды тағайындау және 

қолданудағы кейбір мәселелер
Т.А. ЖЕЛДЫБИНА  (Саратов қ.) Құқық теориясындағы 

зерттеулердің перспективалы бағыты ретінде заң шығару процесін 
қамтамасыз ету тетігі

М.И. ЖҰМАҒҰЛОВ, Д.М. ЖҰМАҒҰЛОВ  Мемлекеттік 
басқару саласындағы қолданыстағы ұлттық заңнамаға сәйкес «Қа-
зақстан Республикасының әкімшілік құқығы» саласының инсти-
туттарын құрылымдау жүйесін реформалау  

Азаматтық және азаматтық іс жүргізу  құқығы
М.К. СҮЛЕЙМЕНОВ Қазақстанның құқықтық жүйесіне сот 

прецедентін енгізу перспективалары
М.К. СУЛЕЙМЕНОВ, А.Е. ДУЙСЕНОВА Соттар мен 

төреліктердің өзара іс-қимылы: теория және практика мәселелері 
В.Т. ҚОНЫС, К.К. САБИРОВ, А.Т. БЕКЕН Алдын-ала 

бағаланған залалдар және олардың тұрақсыздық айыбымен ара-қа-
тынасы

Қылмыстық құқық және қылмыстық процесс
А.Н. АХПАНОВ, А.Л. ХАН Экстремизмге және терроризмге 

қарсы іс-қимылдың қылмыстық-процестік құралдарын нығайту 
туралы 

Н.А. САРТАЕВА, Н.Б. МАУЫТҚАЛИ Кәмелетке толмаған-
дардың қылмыстық жауаптылығы және оларды жазалау туралы 
халықаралық-құқықтық нормаларды Қазақстан Республикасының 
қылмыстық заңнамасына имплементациялау

Н.К. ИМАНҒАЛИЕВ, А.Т. ЗАВОТПАЕВА Мұнайды 
жымқыруі үшін жауаптылық туралы қылмыстық-құқықтық норма-
ларды жетілдіру туралы 

Т.С. ТЕМІРӘЛИЕВ, Е.А. ОМАРОВ Ақпараттық жүйелерді 
қолдану арқылы жасалған қылмыстарға қарсы іс-қимыл проблема-
лары және оларды шешу жолдары

Халықаралық құқық және салыстырмалы 
құқықтану

М.А. СӘРСЕМБАЕВ, А.Қ. ҚҰСАЙЫНОВА  Қазақстанның 
әлемдік тәжірибе аясында  халықаралық транзиттік тасымалдар 
проблемаларды заңдық түрде шешуі

В.Н. СИНЕЛЬНИКОВА  (Мәскеу қ.) Орта кәсіптік білім, 
оның негіздері: мектепке дейінгі және мектептегі тәрбиелеу мен 
білім беру

Ж.О. ҚҰЛЖАБАЕВА Меншік құқығы мен зияткерлік мен-
шікті қорғау жөніндегі Дүниежүзілік экономикалық форумның 
Бәсекеге қабілетті жаһандық индексі рейтингісі бойынша жетекші 
елдердің халықаралық тәжірибесі 

Құқықтық мониторинг
М.Қ. ЖҮСІПБЕКОВА ҚТұтынушылардың қажетті және 

анық ақпарат алуға құқықтары
Р.Е. ЖАҚЫПОВ Қазақстан Республикасындағы парламент-

тік тыңдаулар
М.И. ДЯЧУК Медиация - қазіргі заманның қажеттігі

Мемлекеттік тілдегі заң шығармашылығы практи-
касынан

М.А. АЙЫМБЕТОВ Заңнама терминдерін латын графика-
сымен жазудың кейбір мәселелері

Жас ғалым мінбері
А.М. КАЛГУЖИНОВА, С.С. СЕРІКБАЕВА  Отбасы - тұр-

мыстық қатынастар саласындағы заңсыз әрекеттер: заңнамалық 
регламенттеу және әкімшілік практика

Ә.Н. СЕЙІТОВА Тауар белгілері туралы заңнаманың даму 
тарихы

Ж.К. ҚАРАЖАНОВА Квазимемлекеттік және жеке сектор-
дағы сыбайлас жемқорлық ұғымының қалыптасуы туралы мәсе-
лесіне

Г.К. БЕЙСБЕКОВА Атқарушы билік органдарының заңға 
тәуелді актілерінің нормаларын нактылау туралы мәселесіне

Ғылыми өмір хроникасы
Тағайындалу туралы ақпараттық харбарлама
Қазақстан Республикасы Заңнама институтының Ресей ха-

лықаралық құқық қауымдастығының 62-ші жыл сайынғы жиналы-
сына қатысуы туралы ақпараттық хабарлама,  2019 жылғы 27-31 
қаңтар, Мәскеу қ.

Кітап көрмесі туралы ақпараттық хабарлама

 «Жаршының» мұрағат беттері
Ш.Ж. ТАУКЕБАЕВА  Жүргізіліп жатқан әкімшілік рефор-

малар мәнмәтініндегі билік органдары мен азаматтардың өзара 
іс-қимылының кейбір теориялық мәселелері (ҚР ЗИ Жаршысындағы 
№2(18)-2010ж. – 17-20-б.)

Н.М. ПРИМАШЕВ, А.Б. ҚАЙЖАҚПАРОВА З.ғ.к. Ш.Ж. Тау-
кебаеваның «Жүргізіліп жатқан әкімшілік реформалар мәнмәтінін-
дегі билік органдары мен азаматтардың өзара іс-қимылының кейбір 
теориялық мәселелері»  ғылыми жарияланымына қайта оралғанда

Есімнама
Қазақстанның заң ғылымы «алтын қорының» қазынасы 

(З.ғ.д., профессор С.М. Рахметовтің 70 жасына орай) 
Қазақстандық құқық философиясы (З.ғ.д., профессор Ж.С. 

Елубаевтың 65 жасына орай)

Мемлекеттік тілдегі заң шығармашылығы практикасынан

ӘОЖ: 811.512.122’35:811.124’06

ЗАҢНАМА ТЕРМИНДЕРІН ЛАТЫН 
ГРАФИКАСЫМЕН ЖАЗУДЫҢ КЕЙБІР МӘСЕЛЕЛЕРІ
Мәди Айтбенбетұлы Айымбетов
ҚР Заңнама институты Лингвистика орталығының НҚА 
және халықаралық шарттар жобаларына ғылыми лингвистикалық 
сараптама секторының жетекші ғылыми қызметкері, 
ҚР Үкіметі жанындағы Республикалық терминология комиссиясының мүшесі, 
Қазақ тілі әліпбиін латын графикасына көшіру жөніндегі ұлттық комиссия 
жанындағы терминологиялық жұмыс тобы мүшесі;
Астана қ., Қазақстан Республикасы; e-mail: m.aiymbetov@adilet.gov.kz.

Түйін сөздер: латын әліпбиіндегі заң терминдерінің орфографиясы; ұлттық заң лексика-
сы; халықаралық ортақ қолданыстағы, түбірі латынша терминдер; ана тіліміздің лексика-
лық заңдылығы; латын әліпбиінің мүмкіндігі.

Аннотация. Мақалада заңнама терминдерін латын негізді ұлттық әліпби жазудың кей-
бір ерекшеліктері қарастырылады. Ұлттық заңнама мәтінінің латын әліпбиінде жазылуы 
лексикалық, терминологиялық жаңа сапалық өзгерістерді қамтитыны нақты дәлелдермен 
тұжырымдалады. Автор кирилл әліпбиінде қолданысқа енген заң терминдерінің айтылуы 
(орфоэпиясы) мен жазылуы (орфографиясы) латын графикасында ана тіліміздің толық заң-
дылығымен ресімделуі тиіс деген мәселені қозғайды. Бұл ретте ұлттық заңнама лингвисти-
касының негізін жасайтын терминдердің, әсіресе халықаралық ортақ қолданыстағы, түбірі 
латынша және Еуропаның басқа да тілдерінен енген терминдердің латын әліпбиінде қазақ-
шалануы мұқият саралау мен ізденістерді талап ететіндігі туралы идея – мақала мазмұны-
ның басты арқауы. Ал өз кезегінде латын графикасындағы ұлттық әліпби заңнама термин-
дерін ұлттық тілімізге біржола бейімдеу жұмысын жандандыратыны сөзсіз. Мақаланың 
түйіні латын әліпбиіне көшу - ұлттық рухани жаңғыру кезеңінде басталған, қоғам өмірінің 
барлық саласын, оның ішінде ұлттық заңнаманы да кеңінен қамтитын келелі де ауқымды 
іс дегенге саяды.

ЛАТИНСКАЯ ГРАФИКА И НЕКОТОРЫЕ 
АСПЕКТЫ ЗАКОНОДАТЕЛЬНЫХ ТЕРМИНОВ

Айымбетов Мәди Айтбенбетұлы
Ведущий научный сотрудник сектора научно-лингвистической экспертизы 
проектов НПА и международных договоров Центра лингвистики 
Института законодательства Республики Казахстан, 
член Республиканской терминологической комиссии при Правительстве РК, 
член Терминологической рабочей группы при Национальной комиссии 
по переходу алфавита казахского языка на латинскую графику; 
г. Астана, Республика Казахстан; e-mail: m.aiymbetov@adilet.gov.kz.

Ключевые слова: орфография законодательных терминов на латинской графике; наци-
ональная законодательная лексика; международные термины на латинской основе; лексиче-
ские законы родного языка; возможности латинской графики.

Аннотация. В статье рассматриваются некоторые особенности процесса оформления 
законодательных терминов на латинской графике. В статье концептуально рассматрива-
ются лексические, терминологические аспекты правописания текстов национального зако-
нодательства на латинской графике, и в этом контексте вопросы его качественно нового 
применения. Автором затрагиваются актуальные вопросы перевода из кирилицы на латин-
ский алфавит законодательных терминов с использованием орфоэпии и орфографии новой 
графики, сохраняя на полной основе лексические правила казахского языка. При этом перевод 
на казахский язык и лексически правильное использование терминов национального законода-
тельства, в особенности терминов международного применения в латинице, требуют ос-
новательного подхода и внимательного изучения, и это является ключевой идеей статьи. 
Новая латинская графика, в свою очередь, в полной мере активизирует работу по адаптации 
применения законодательных терминов на национальном языке. 

В заключительной части статьи констатируется мысль об историческом факте пере-

вода национальной письменности страны на латиницу, начало которого уже осуществилось 
в периоде «Рухани жаңғыру», нового обновления казахского общества, является актуальным 
событием, и это, несомненно, важно и для сферы национального законодательства.

LATIN SCRIPT AND SOME ASPECTS 
OF LEGISLATIVE TERMS

Аiymbetov Madi
Leading researcher of sector of research Iinguistic expertise of drafts ofIaws andreguIation 
sand international agreements of Institute of LegisIation of RepubIic of Kazakstan, 
member of the Republican terminological Commission under the Government 
of the Republic of Kazakhstan, member of the Terminological working group under 
the National Commission for the transition of the alphabet of the Kazakh language to Latin script; 
Astana, RepubIic Kazakstan; e-mail: m.aiymbetov@adilet.gov.kz.

Keywords: spelling of legislative terms in Latin script; national legislative vocabulary, 
international Latin-based terms; lexical laws of the native language; lexical laws of the native 
language; Latin graphics features.

Abstract. The article discusses some features of the process of registration of legislative terms 
in the Latin script. The article conceptually considers lexical and terminological aspects of spelling 
of national legislation texts in Latin script, and in this context the issues of its qualitatively new 
application. The author touches upon the topical issues of translation from Cyrillic to Latin alphabet 
of legislative terms with the use of orthoepy and spelling of new graphics, while maintaining the full 
lexical rules of the Kazakh language. At the same time, the translation into the Kazakh language 
and lexically correct use of the terms of national legislation, especially the terms of international 
application in the Latin alphabet, requires a thorough approach and careful study, and it is the key 
idea of the article. The new Latin script, in turn, will fully enhance the adaptation of the use of 
legislative terms in the national language.

The final part of the article States the idea of the historical fact of the translation of the national 
writing of the country into the Latin alphabet, the beginning of which has already been realized in 
the period of «rukhani zhangyru», a new update of the Kazakh society, is an actual event, and it is 
undoubtedly important for the sphere of national legislation.

Латын әліпбиіне көшу барысында заң 
терминдерінің орфографиясы мен емілесінің 
мәселесі төңірегінде ортаға салар бірқатар 
жәйттар баршылық. Бүгінгі таңға дейін ек-
шеліп, реттелген, мемлекеттік тілде балама-
сы табылып, қолданысқа енген, уақыт сара-
бынан өтіп, жинақталған терминдердің жаңа 
әліпбидің ерекшелігіне сәйкес жазылуы қан-
дай болмақ деген сауал туындайды алдымен. 
Заң терминдерінің көпшілігі орыс тілінен 
аударма жасау нұсқасында қолданысқа еніп 
келе жатқаны баршамызға мәлім. Тіпті ха-
лықаралық ортақ қолданыстағы бірқатар тер-
миндердің өзі ұлттық тілімізде орыс тілінің 
заңдылығынан ауытқымай жазылатыны да өз-
гермейтін қағидаға айналды. Осыған дейінгі 
ана тіліміздің орфогрфиясы таза өз тіліміздің 
емілесі мен орфографиясына негізделмеген 
болатын. Соның салдарынан шет тілінен ен-
ген терминдер, әсіресе заң терминдері кирилл 
әліпбиіне негізделіп жасалды. Түбірі латын, 
грек тілінде жазылған терминдер орыс тілін-
дегі түрлі жұрнақтар арқылы транскрипция-
ланған тұлғасында ұлттық заң лексикасының 
қорына енді. Мәселен, орыс тіліндегі бір ғана 
«аци» жұрнағымен жазылатын термин сөз-

дердің ұзын саны 884 екен: авиация, ассоци-
ация, адаптация, ассигнация, вариация, глобо-
лизация, декларация, приватизация және т.б. 
Ұлттық заңнама терминдерінің қорындағы 
шет тілінен енген терминдердің бәрі болмаса 
да, дені бүгінгі таңда орыс тіліндегі осы «аци» 
жұрнағы арқылы жазылған нұсқасында қол-
данылады. Мұның басты себебі қазақ тілінде 
оның дәл мағынасын беретін балама сөздердің 
болмауы және заң нормасының мәнін аша ал-
майтындығынан деген пайымнан туындап 
отыр. Әйтсе де мағыналық және заңи нормасы 
жағынан шет тілдік терминдеріне қазақша ба-
ламасы сәтті табылған терминдердің ұлттық 
тіліміздегі заңи қолданысқа енген мысалдары 
да аз емес, айталық, үгіт – агитация, жекеше-
лендіру - приватизация, қауымдастық - ассо-
циация, құжаттама – документация, жаһанда-
ну – глоболизация, жарияланым - публикация, 
орталықтандыру – централизация [1] және 
тағы басқалары. Қазақша жұрнақтар арқылы 
да осы тектес терминдер өздерінің түбірлік 
негізін сақтап, терминдік қорымыздан орын 
алған, мәселен, ротация – ротациялау, демо-
кратизация – демократияландыру, химизация 
– химияландыру, электрофикация – электр-

лендіру [1] және т.б. Алайда 6 апострофы, 2 
диграфы бар 32 әріпті жаңа латын әліпбиінде 
«я», «и», «ц», «щ», «э» «ю» «ф» әріптері мен 
жіңішкелік «ь» белгісінің алып тасталуына 
байланысты ұлттық терминдер орфографи-
ясы мен емілесі ана тіліміздің лексикалық 
заңдылығы сақтап жазылатын болады. Орфо-
графиядағы кирилл әліпбиіне сәйкес алыңған 
қазақ тілінің заңдылығына сәйкес келмейтін 
ала-құлалықтар термин жазылымы мен жаса-
лымында орын алмайтын болады. Мұның бәрі 
айналып келгенде белгілі дәрежеде қазақ тер-
минологиясындағы реформа болмақ.

Осы орайда айта кететін бір жәйт, түбірін 
сақтап және жіңішкелік «ь» белгісіне жалғау 
қосып қазақшаландырылған терминдерді 
жазудың орфографиясын жасаудың маңызы 
ерекше. Айталық, мұның қатарына қазақша 
баламасы жоқ мынандай терминдер жата-
ды: «кабель – кәбіл (ка`bil), алкоголь – әл-
көгөл (а`lko`go`l), браконьер – бракониер 
(brako`nier), корабль – кәрабіл (ka`rabil), ку-
рьер - курйер (ky`rier), мораль - морәл (mora`l) 
және т.б. Латын әліпбиінің мүмкіндігі арқылы 
тілімізге өзіне тән жазылу, айтылу үндестігін 
қалпына келтірудің бірден-бір жолы, міне, 
осындай. Заңнама терминдерінің жазылу ере-
жесі де осы қағиданың үддесінен шығуы тиіс. 
А. Байтұрсынов атындағы Тіл білімі институ-
тының директоры, профессор Ерден Қажы-
бектің айтуынша, тіл реформасының негізгі 
мақсаты - тіл заңдылықтарын қайта енгізу, 
бір тілдің заңдылықтары бойынша айтылым, 
жазылым, оқылым, бәрін бір тәртіпке бағын-
дыру [2]. Сондай-ақ қазақ тілінің фонетика-
лық, орфоэпиялық және басқа да нормаларын 
бұзбай, шетелдік терминдерді қазақша айтуға 
тиіспіз. Бұл бүкіл әлемде қолданылып оты-
рған тәжірибе. Бүгінде қазақ тілінде 30 мил-
лион сөз бар. Алдағы бірнеше жылда сөз саны 
100 миллионға жетуі мүмкін. Осындай тіл 
байлығымен терминдерді аударуда қиындық 
тудырмаса керек.

Заң терминдеріне қойылатын ең басты 
талап, әрине, оның нормалық дәлдігін сақтау. 
Міне, осы тұрғыдан алғанда шеттен енген 
терминдердің түбірінен ауытқымай, бірақ өз 
тілімізде жаңа еміле мен жаңа орфография 
ережесін басшылыққа ала отырып транскрип-
циялау орынды. Бұл орайда халықаралық қол-
даныстағы терминді өз тіліміздің лексикалық 
заңдылығы мен ережелерінің деңгейінде ата-
улық түбірін сақтай отырып, ұлттық заңнама 
лексикасының негізінде жасау басты шарт.

Баспасөз бетінде қазіргі таңда латын әліп-
биге қатысты шет тілдерден енген терминдер 
мен атаулардың жазылу тәртібіне қатысты 
қиындық туындауы мүмкін деген әртүрлі 
пікірлер айтылуда. Өйткені латын графика-
сына көшу тек әліпби ауыстырумен ғана шек-
телмейді. Бұл - шын мәнінде үлкен реформа. 

Әрине, кез келген реформа қиындықсыз іске 
аса қоймайды. Сол себепті, латынға көшу ба-
рысында, біздер дыбыс-әріп-емле үштігінің 
тұтастығын ғылыми-тәжірибелік әрі әдісте-
мелік тұрғыдан ұштастыра білуіміз қажет.

Қоғамның рухани дамуына жаңа үрдіс 
беріп отырған бұл реформа мемлекеттік 
тіліміздің мәртебесін көтеруге де зор үлес 
қосады. Сол тұрғыдан келгенде ұлттық әліп-
биімізді латын графикасына негіздеу - уақыт 
талабы. Әлемдегі 220-ға жуық мемлекеттің 
112-сі, былайша айтқанда, әлем халықтары-
ның 60 пайызы, яғни 4,5 млрд. адам өздерінің 
жазу-сызу мәдениетінде латын әліпбиін қолда-
нады екен. Ежелгі төл жазуларының дәстүрі-
нен айнымай келе жатқан Қытай мен Жапони-
яның өзі де соңғы жылдары барлық жарнама 
агенттіктерінің ақпараттық аталымдарын ла-
тын әліпбиімен жаза бастағаны да баршаға 
мәлім. Міне, осы деректердің өзінен-ақ латын 
графикасының дүниежүзі аумағындағы маңы-
зының айрықша мәнге ие бола бастағанын 
аңғару қиын емес.

Латын әліпбиіне көшу тілімізді шұбар-
ландырудан арылтады десек, ұлттық заңнама 
терминдерінің де сапалық жағынан оң өзгері-
стерге ұшырайтыны ақиқат. Осы кезге дей-
ін кирилл графикасының ықпалымен дұрыс 
жазылмай, орыс тілінің фонетикасына сай 
айтылып, жазылып келген бірқатар термин-
дер өзінің шынайы ұлттық сипатын иеленеді. 
Бұл бірінші кезекте заңнама терминдеріне де 
қатысты мәселе. Бүгінгі таңда жинақталып, 
сараланған және заң лексикасының негізін 
құрап отырған, қолданысқа енген термин қо-
рын латын әліпбиіне көшіруге ыңғайлау жұ-
мысы қазірден бастап қолға алына бастауы 
тиіс. Республикалық Құқықтық ақпарат орта-
лығының қорында жинақталған заңнамалық 
құжаттардың терминологиясын жаңартылған 
орфография мен еміленің негізінде саралау 
арқылы латын негізді ұлттық әліпбидегі әр са-
ланың құқық терминдерінің тұтастай бір жүй-
елі стандартын жасауға болады. Қазақстан 
Республикасының Президенті Нұрсұлтан 
Әбішұлы Назарбаев «Болашаққа бағдар: руха-
ни жаңғыру» мақаласында мәдени, ғылыми, 
жалпы рухани кеңістігімізге латын әліпбиін 
енгізу үрдісін – ұлттық санамызды жаңғыр-
тудың аса зор міндеттерінің бірі дей отырып, 
әліпбиімізді латын графикасына көшірудің 
терең логикасы – заманауи технологиялық 
ортаның, қазіргі таңдағы коммуникацияның, 
жиырма бірінші мыңжылдықтағы ғылыми 
және білім беру процесінің жаңа ауқымдағы 
ерекшеліктеріне байланысты екенін айрықша 
атап көрсетті [3]. Міне осы орайда мемлекет-
тік тілдегі ұлттық заңнама мәтінінің латын 
әліпбиінде жазылуы лексикалық, терминоло-
гиялық жаңа сапалық өзгерістерді қамтитыны 
айқын. Кирилл әліпбиінде қолданысқа енген 

бүгінгі терминдердің айтылуы (орфоэпиясы) 
мен жазылуы (орфографиясы) латын графи-
касында ана тіліміздің толық заңдылығымен 
жазылуға тиіс. Ұлттық заңнама лингвистика-
сының негізін жасайтын терминдердің, әсіре-
се халықаралық ортақ қолданыстағы, түбірі 
латынша және Еуропаның басқа да тілдері-
нен енген терминдердің латын әліпбиінде қа-
зақшалануы мұқият саралау мен ізденістерді 
талап етеді. Бұл заңнама терминдерін қазір-
ден-ақ ұлттық тілімізге біржола бейімдеу жұ-
мысын жандандыратыны сөзсіз.

Тұжыра айтсақ, латын әліпбиіне көшу – 
ұлттық рухани жаңғыру кезеңінде басталған, 
қоғам өмірінің барлық саласын кеңінен 
қамтитын келелі де ауқымды іс. Осы істі ой-
дағыдай жүзеге асыру тіліміздің шынайы ұлт-
тық сипатқа ие болуына, сөйлеу, жазу мәдени-
етіндегі тіл тазалығын сақтауға тікелей әсерін 
тигізіп, әлемдік қоғамдастық өркениетімен 
өзара ықпалдасуымыздың жаңа бағыттарына 
жол ашады.

